
I. Ўқув фанининг долзарблиги ва олий касбий таълимдаги ўрни
Ушбу фан дастури Ўзбекистон Республикаси Давлат таълим стандарти ва бакалавриат таълим  йўналиши малака талабларига асосланган ҳолда тузилган. Ушбу дастур асосида замонавий педагогик технологияларни ўқитиш жараёнига тадбиқ этиб, талабани назарий маълумотидан бошланғич амалий кўникмаларни фантомларда бажаришга ўргатиб ва орттирилган кўникмаларни замонавий тиббий технологиялар орқали клиник амалиёт билан уйғунлаштирган ҳолда мустақил равишда беморларни ташхислаш ва қабул қилишга замин яратиб беради. Дастурнинг мақсад ва вазифаларини ечими якунида талаба горизонтал ва вертикал интеграция жараёнларида олган билим ва амалий кўникмаларни клиник уйғунлаштириб, етук, рақобатбардош, мустақил клиник фикрлаш қобилиятига эга бўлган фундаментал фанлар мутахасиси бўлиб шакилланади. 

Фан дастури Ўзбекистон Республикаси Давлат таълим стандарти ва бакалавриат таълим йўналиши малака талабларига асосланган ҳолда тузилган. Ушбу дастур асосида замонавий педагогик технологияларни ўқитиш жараёнида қўллаган ҳолда, талабани назарий маълумотидан бошланғич амалий кўникмаларни фантомларда ва экспериментал материалларда бажаришга ўргатиб, орттирилган кўникмаларни замонавий тиббий технологиялар орқали клиник амалиёт билан уйғунлаштирган ҳолда қўллашга имкон яратади.
Хирургия. Урология фани тиббиёт олийгоҳлари тиббий биология иши факультетининг 3-4 курс талабалари учун ўқув дастури сифатида қабул қилинган.  
Мазкур фан ўқув режадаги тиббий биология ва генетика, биофизика, тиббий ва биологик кимё, одам анатомияси, физиология, гистология ва иммунология, микробиология ва паразитология, ички касалликлар, фанларидан ўзлаштирилган билимларга асосланади.
Бакалавр тайёрлашда дастур орқали – хирургик ва урологик касалликлар клиник кечиши, ташхислаш ва интенсив  даво тамойилларини ўрганиш замонавий шифокор учун ўта муҳим, чунки фақатгина уларнинг асосида касалликларнинг этиопатогенезини малакали таҳлил қилиш ва патогенетик асосланган даволаш усулини тайинлаш мумкин.
II.  Ўқув фанининг мақсади ва вазифаси 
Хирургия.Урология фанларини ўқитишдан  мақсад -  бўлажак умумий амалиёт шифокорларига асептика, антисептика қоидаларини, ургент ва режали хирургик, урологик касалликларни ва энг кўп учрайдиган хирургик, урологик касалликларнинг асоратларини даволаш ва профилактикасини ўргатиш. Олган билим ва кўникмаларини тиббиётда қўллай билишлари учун асосий билим бериш, хирургик ва урологик касалларда текшириш усулларини ва шу  орқали организм холатига баҳо бера олишни  ўргатиш орқали фундаментал фанлар мутахасиси тайёрлаш.
Фанни вазифаcи: 
·  Хирургия.Урология фани ҳақида тушунча бериш;

·  талабаларининг назарий маълумотидан бошланғич амалий кўникмаларни бажариш даражасига қадамма-қадам ўргатиш; 

- замонавий педагогик технологияларни дарс жараёнига тадбиқ этиб, талабани клиник фикрлаш ва  билимини сақлаш даражасини ошириш;
 - замонавий текшириш усуллари хакида тушунчага эга бўлиш;
- экспериментал хирургия йўналишида энг зарур ва кенг талаб килинадиган экспериментал операция усуллари ва коидалари билан таништириш. 
- бакалавр томонидан бажариладиган керакли ташхислаш усулларини мустақил амалга ошириш. 
- талабанинг клиник фикрлаш қобилиятини ўстиришга қаратилган стандартга мос амалий кўникмаларни ассистент-талаба, талаба-фантом услубида автоматизм даражасига етказиш.

Фан бўйича талабаларнинг билим кўникма ва малакаларига қуйидаги талаблар қўйилади. 

Талаба:
- хирургияни назарий ва услубий асосларини; 
- хирург шифокорлар билан хамкорликда ташхис куйишни; ташхислаш ва даволаш янги усулларини ишлаб чиказиш; 
- ташхислаш ва даволаш замонавий янги технология ва дастурларни ишлаб чикиб уларни амалиётга тадбик қилиш; 
- тирик тизимларни текшириш коидалари ва усулларини, назария ва амалиётини, тиббий-биологик экспериментларни режалаштириш ва амалиётда куллаш, уларни моддий таъминотини; 
- соғлом ва бемор холатлар орасидаги сифатли ва микдорли фарқини, кенг таркалган хирургик касалликларни этиология, патогенез ва клиникасини, уларни олдини олиш ва даволаш усулларини; 
- организм аъзолар тизимларини узаро боглик булган фаолиятлар, уларни текшириш учун эксперимент ва клиник шароитда ташхислаш жараёни учун услубий ёндошувларни; 
· тиббиёт тизими ва хирургияда хужжатлар юрутилиши, хирургик асбоблар билан ишлашда техник хавфсизлик коидалари ҳақида тасаввурга эга бўлиши;
-  хирургик ва урологик касалликларнинг симптомларини, хирургик ва урологик касалликларни ташхислаш усуллари, беморларни текширувга ёки даволашга тўғри тайёрлаш; 
- хирург ёки уролог шифокори билан бирга зарур текширувларнинг ҳажми, кетма-кетлигини аниқлаш, усулларни информативлигини назарда тутиб, мустақил равишда текширувлар турини аниқлашни, урологик касалликларни ташхислашдаги текширувлар натижаларида кузатиладиган патологик ўзгаришларни туғри баҳолашни билиши ва улардан фойдалана олиши;

· Қўлларни оқар сув остида ювиш техникаси

·  Стерил халатни кийиш босқичлари

·  Стерил қўлқопларни кийиш босқичлари

·  Румолли боғламлар қўйиш техникаси босқичлари

·  “Чепец”  боғлами: кўрсатмалар ва қўйиш кетма кетлиги.

·  Гиппократ қалпоқчасини қўйиш техникаси

·  Югансимон боғламни қўйиш техникаси

·  Бармоқ билан қон томирларни босиб қон тўхтатиш соҳалари 

·  Эсмарх жгутини қўйиш техникаси 

·  Юмшоқ тўқималар ёпиқ шикастланганда биринчи ёрдам босқичлари

· Умумий клиник таҳлиллар натижаларни изоҳлаш;
·  Сийдик ажратиш тизими аъзоларининг рентгенологик текшириш натижаларини изоҳлаш;

·  УТТ натижаларини изоҳлаш;
·  Уродинамик текширишлар натижаларини изоҳлаш каби амалий кўникмаларига  (шу жумладан клиник амалий кўникмаларига) эга бўлиши керак.
III. Асосий  назарий қисм (маъруза машғулотлари)
КЛИНИК ХИРУРГИЯ

1-мавзу. Хирургия асослари. Замонавий хирургияни ривожланиш тарихи
Хирургияда этика ва деонтология асослари. Замонавий хирургияни ривожланиш давр босқичлари. Хирургияни ривожланиш эмпирик даври. Ибтидоий қабилада хирургик даволаш усулларни қўллаш. Ўрта Осиё ва араб давлатлари қадимги ҳудудларида хирургиянинг ривожланиши (Абу Али Ибн Сино ва унинг “Тиб қонунлари” китоби, Абул Қосим Ал-Захравий, Ал-Рази). Хирургияни ривожланиш анатомик даври. Хирургик мактаблар ва илк операцион  асбоблар пайдо бўлиши. Хирурглар табақалари шаклланиши. Лоханесс де Виго ва Амбруаз Паренинг хирургия ривожланишига қўшган ҳиссаси. Замонавий хирургияни буюк ихтиролар очилиш даврида ривожланиши. Наркоз кашфиёти. 
2-мавзу. Асептика ва антисептика
И. Земмельвейс ва Ж.Листер антисептикаси. Антисептика усулларининг ривожланиши  (механик, физик, кимёвий ва биологик антисептика). Антисептик воситаларнинг таъсир кўрсатиш механизми. Антисептика усулларини оқилона қўллаш асослари. Антисептик моддаларни фагоцитозга, бактериостатик ва бактериоцид механизмларга таъсир этиши. Асосий антисептик моддаларни ва антибиотикларни асоратлари ва уларни профилактикаси. Антибиотикларни қўллаш усуллари. Э.Бергман асептикаси. Пластик хирургия ва травматологияда аллопластик ҳамда гомопалстик материалларни стериллаш.
3-мавзу.  Қон кетиши ва қон йўқотиш

Асосий иборалар: қон кетиши ва қон йўқотиш, гематома, гемоптоэ, гемотемезис, эпистаксис, гематурия, пурпура, метроррагия, гемартроз, гемоторакс, гемоперитонеум, гемоперкард, гематоцеле, экхимоз, петехия, мелена, аневризма. Қон кетиш таснифи (келиб чиқиши бўйича, анатомик, сабабига кўра, клиник манзарасига кўра, тезлиги, миқдори ва вақтига кўра), патогенези ва клиник манзараси (субъектив ва объектив белгилар). Қон кетишни ташҳислаш усуллари (бевосита ва билвосита). Қон кетиш асоратлари (геморрагик шок). Қон кетишни тўхтатиш усуллари: вақтинча ва батамом.
4-мавзу. Трансфузиология асослари

Трансфузиология асослари тўғрисида умумий маълумот. Трансфузиология ривожланиш тарихи. Изоагглютинация ва қон гуруҳлари. Қон гуруҳлари орасида муносабатлар ва уларнинг таърифи. Қон гуруҳларини аниқлаш усуллари. Қон гуруҳини кесишма усули билан аниқлаш. Стандарт изогемагглютинация зардоблари. Резус омил ва уни аниқлаш усуллари. Қонни консервациялаш, уни асраш ва яроқлилигини аниқлаш. Қонни консервация қилиш усуллари. Қон қуйиш техникаси ва усуллари. Аутогемотрансфузия. Қон қуйишда рўй берадиган асоратлар. Гемотрансфузия асоратларини даволаш. Донорликни ташкил қилиш. Қон ўрнини босувчи суюқликлар.
5-мавзу.  Хирургик беморларни текширишни асосий қоидалари
Беморларни текшириш асосий усуллари ва босқичлари (бирламчи, қўшимча, динамик ва якуний). Касаллик тарихи. Паспорт қисми. Бемор шикоятлари. Касаллик ривожланиш тарихи. Ҳаёт тарихи. Беморни текшириш объектив усуллари. Ташхис қўйиш. Беморларни текшириш қўшимча усуллари. Шошилинч ҳолатда беморларни текшириш усуллари. Режали ҳолатда беморларни текшириш усуллари. Текширишни рационал ҳажми. Ташхислаш усулларини қўллаш кетма-кетлиги. Лаборатор текшириш  усуллари. Ультратовуш текшириш усуллари. Электрофизиологик текшириш усуллари. Рентгенологик текшириш усуллари. Радиоизотоп текшириш усуллари. Эндоскопик текшириш усуллари. Хирургик беморларни текшириш алгоритми. Академик касаллик тарихи туғрисида тушунча ва унинг тузулмаси. 

6-мавзу.  Хирургик операциялар

Тушунча. Хирургик муолажа турлари. Паллиатив ва радикал операциялар. Хирургик операцияларни анатомик ва физиологик асослаш. Операция олди даври. Беморни текшириш. Беморни аъзолари ва системаларини тайёрлаш. Шошилинч, тезкор ва режали операцияларга тайёрлаш. Операция вақтида беморни кузатиш, ҳамда унинг ҳолатини текшириб бориш. Замонавий оғриқсизлантиришни турлари, усуллари ва таснифи. Наркоз назариялари. Маҳаллий оғриқсизлантиришга кўрсатмалар ва қарши кўрсатмалар. Операциядан сўнги давр. Беморларни парваришлаш. Уни ташқи кўринишини, ҳароратини, асаб тизими, юрак ва нафас олиш, овқат хазм қилиш аъзолари ҳамда пешоб ажралишини кузатиб бориш. Пархез. Боғламни кузатиш. Операциядан сўнги даврда, асаб тизими, нафас олиш ва қон айланиш аъзолари ҳамда операцион жароҳатни текшириб бориш. 
7-мавзу. Шикастланиш асослари

Таснифи. Саноат, қишлоқ хўжалик, маиший, кўчадаги, спорт, ҳарбий травматизм ҳақида тушунча. Биринчи ёрдам кўрсатиш. Шикастланишда умумий ҳолатлар: ҳушдан кетиш, шок, коллапс. Шикасталаниш хавфи: шок, қон кетиш, инфекция. Ёпиқ шикастлар. Юмшоқ тўқималарни шикасти: лат ейиш, чўзилиш, ёрилиш, эзилиш, урулиш. Травматик токсикоз. Бош, кўкрак қафаси, қорин бўшлиғи аъзолари шикастларини умумий масалалари. Жароҳатларни битиш турлари. Жароҳатда морфологик ва биохимик ўзгаришлар. Янги жароҳатлар умумий даволаш принциплари. Жароҳатларга бирламчи хирургик ишлов бериш. Уни асослаш, техникаси, натижаси. Бирламчи, бирламчи-кечиктирилган, иккиламчи чоклар. Инфицирланган жарохатларни даволаш. Маҳаллий даволаш усуллари: физикавий, кимёвий, биологик. Организмга умумий таъсир этиш усуллари.
8-мавзу.  Комбустиология асослари

Куйиш. Термик ва кимёвий куйиш. Таснифи. Куйиш даражаси ва уни аниқлаш усуллари. Куйиш майдони ва уни аниқлаш усуллари. Куйиш натижасида организмдаги ўзгаришлар: шок, токсикоз, сепсис, плазморрея. Куйиш асоратлари. Куйишда биринчи ёрдам кўрсатиш. Куйишни  консерватив ва хирургик даволаш усуллари. Куйиш жароҳатини очиқ ва ёпиқ усулларда даволаш. Электротравма. Умумий ва маҳаллий белгилар. Биринчи ёрдам кўрсатиш. Юракни дефибриляция қилиш усуллари. Даволаш. Совуқ  уриш. Таснифи. Реактив олди ва реактив давридаги белгилар. Совуқ уриш даражаси. Совуқ уриш патогенезида замонавий фикрлар. Совуқ урушда беморга биринчи ёрдам курсатиш қоидалари. Совуқ урушни консерватив ва хирургик даволаш усуллари. Умумий совуқ уруш туғрисида тушунча, патогенези, клиник манзараси, биринчи ёрдам ва даволаш қоидалари. 
9-мавзу. Юмшоқ туқималар носпецифик хирургик инфекцияси
Хирургик инфекция туғрисида тушунча ва асосий иборалари. Хирургик инфекция этиологияси ва патогенези. Хирургик инфекцияни ривожланиш босқичлари. Хирургик инфекцияни ташхислаш клиник ва лаборатор-инструментал усуллари. Хирургик инфекция асоратлари. Хирургик инфекцияни консерватив ва хирургик даволаш асосий усуллари. Юмшоқ туқималара хирургик инфекцияси этиологияси, патогенези, клиник манзараси, ташхислаш, даволаш ва олдини олиш усуллари: фурункул, фурункулёз, карбункул, абсцесс, флегмона, сарамас, эризепилоид. Турли соҳаларда жойлашган йиринли хирургик касалликлар этиологияси, патогенези, клиник манзараси, ташхислаш, даволаш ва олдини олиш усуллари: мастит, паротит, аденофлегмона, парапроктит, гидраденит. Юмшоқ туқималар тарқоқ хирургик инфекцияси – лимфангит, лимфаденит, ўткир тромбофлебит.     

10-мавзу.  Суяк, пай ва буғимлар хирургик инфекцияси

Остеомилит. Келиб чиқиши, зарарланиши, тарқалиши ва учраши бўйича таснифи. Ўткир гематогент остеомилит этиологияси, патогенези, клиник манзараси, ташхисланиши, даволаш ва олдини олиш қоидалари. Шикастланишдан сўнги ўткир остеомиелит этиологияси, патогенези, клиник манзараси, ташхисланиши, даволаш ва олдини олиш қоидалари. Сурункали остеомиелит этиологияси, патогенези, клиник манзараси, ташхисланиши, даволаш ва олдини олиш қоидалари. Йирингли артрит ва бурсит этиологияси, патогенези, клиник манзараси, ташхисланиши, даволаш ва олдини олиш коидалари. Кафт ва бармоқлар йирингли хирургик касалликлари: панариций, паронихий, тендовагинит, комиссурал флегмона, пандактилит ва кафт флегмоналарини этиологияси, патогенези, клиник манзараси, ташхисланиши, даволаш ва олдини олиш қоидалари.
11-мавзу.  Анаэроб ва ўткир специфик хирургик инфекцияси

Специфик ва анаэроб хирургик инфекциялар туғрисида тушунча, уларни лаборатор дифференциал ташхислар қоидалари. Анаэроб газли гангрена - турлари, этиологияси, патогенези, клиник манзараси, ташхисланиши, умумий ва маҳаллий даволаш ва олдини олиш қоидалари. Газли анаэроб гангренани олдини олишда зардобларни қўллаш усуллари. Ноклостридиал ва чиритувчи хирургик инфекция - этиологияси, патогенези, клиник манзараси, ташхисланиши, умумий ва маҳаллий даволаш ва олдини олиш қоидалари. Қоқшол - этиологияси, патогенези, клиник манзараси, ташхисланиши, умумий ва маҳаллий даволаш ва олдини олиш қоидалари. Қоқшол асоратлари. Қоқшолни даволашда ва олдини олишда заробларни қўллаш усуллари. Куйдирги инфекциясида тери зарарланишини  патогенези, клиник манзараси, ташхисланиши, умумий ва маҳаллий даволаш ва олдини олиш қоидалари.
12-мавзу. Умумий хирургик инфекция (сепсис)

Сепсис туғрисида замонавий тушунча. Сепсисга таълуқли бўлган замонавий иборалар: тизимли яллиғланиш синдроми, сепсис-синдром, оғир сепсис, полиорган етишмовчилик синдроми, септик шок. Сепсиснинг этиологияси ва патогенези. Сепсисни ривожланиш замонавий назариялари. Сепсис ривожланишда цитокинлар аҳамияти. Септик шок – келиб чиқиш механизми, клиник манзараси, уни ташхислаш ва даволаш қоидалари. Септик шокни олдини олиш усуллари. Сепсисни ташхислаш усуллари: маркерлар туғрисида тушунча, прокальцитонин ва С-реактив оқсил. Сепсис турларини инструментал ташхислаш усуллари. Сепсисда ўлим сабаблари. Сепсисни маҳаллий ва умумий даволаш қоидалари. Сепсисни олдини олиш асосий принциплари. Сепсисни кам учрайдиган бошқа турлари туғрисида тушунча. 

13-мавзу.  Сурункали ва паразитар хирургик инфекцияси

Туберкулёз (сил) - турлари, этиологияси, патогенези, клиник манзараси, ташхисланиши, умумий ва маҳаллий даволаш ва олдини олиш қоидалари. Суяклар ва буғимлар сили - патогенези, клиник манзараси, ташхисланиши, умумий ва маҳаллий даволаш ва олдини олиш қоидалари. Сил лифаденити -  патогенези, клиник манзараси, ташхисланиши, умумий ва маҳаллий даволаш ва олдини олиш қоидалари. Ўпка сили асоратлари. Актиномикоз – этиологияси,  патогенези, клиник манзараси, ташхисланиши, умумий ва маҳаллий даволаш ва олдини олиш қоидалари. Хирургик усул билан даволашга мухтож бўлган паразитар касалликлар. Ички аъзолар эхинококкози ва альвеококкози – этиология, патогенези, клиник манзара, ташхислаш ва даволаш усуллари. Аскаридоз. Уларни чақирадиган хирургик касалликлар (ичак тутилиши, механик сарғайиш ва бошқалар).
14-мавзу.  Тўқималар ўлими
Некроз, гангрена, ётоқ яралар, оқма яралар ва трофик яралар – турлари, таснифи, этиологияси, патогенези, клиник манзараси, ташхислаш усуллари, умумий ва маҳаллий даволаш қоидалари, олдини олиш усуллари. Циркулятор  некрозлар туғрисида таълим. Қандли диабетда тўпиқ синдроми. Диабетик тўпиқ синдромимни нейропатик, ангиопатик ва остеоартропатик турлари. Диабетик тўпиқ синдромида яралар пайдо бўлиши, уларнинг турлари, Вагнер усули бўйича таснифи, клиник манзараси ва замонавий юқори технологик ташхислаш усуллари. Диабетик тўпиқ синдромида ампутациялар бажариш усуллари. Подоскопия, подометрия ва протезлаш тўғрисида тушунча. Диабетик тўпиқ синдромли беморларни реабилитацияси.
15-мавзу.  Қон-томир ва рентгенэндоваскуляр хирургия асослари
Артерия қон томирларининг сурункали хирургик касалликлари. Облитерацияловчи эндартериит ва атеросклероз - таснифи, этиологияси, патогенези, клиник манзараси, ташхислаш усуллари, умумий ва маҳаллий даволаш қоидалари, асоратлари ва уларни олдини олиш усуллари. Тромбоз ва эмболия – клиник манзараси, ташхислаш усуллари, ананавий ва кичик инвазив даволаш усулларини қўллаш.  Вена қон-томирлар сурункали касалликлари. Оёқ веналарарининг варикоз кенгайиш касаллиги ва унинг асоратлари. Этиологияси, патогенез, клиник манзараси ва ташхислаш усуллари. Флебэктомия ва склеротерапия усулларини қўллаш учун кўрсатмалар.

16-мавзу.  Пластик ва эстетик хирургия асослари. 
Умумий тушунчалар. Тўқималарни кўчириб ўтказишни биологик шароитлари. Тўқималарни кўчириб ўтказиш усуллари ва уларни битиб кетиши учун шароитлар. Аутопластика, гемопластика, гетеропластика, аллопластика. Филатов тери парчаси. Аъзо ва тўқималарни эркин кўчириб ўтказиш. Тери, мушак, қон томир, пай, нерв, суяк тўқималарини кўчириб ўтказиш. Эстетик хирургия туғрисида тушунча. Абдоминопластикада сунъий материалларни қўллаш. Липосакция. Танани контурли пластика қилиш операциялари. 
17-мавзу.  Хирургик ёрдамга муҳтож бўлган туғма нуқсонлар

Хирургик ёрдамга муҳтож бўлган туғма нуқсонлар.     Тушунча. Энг кўп учрайдиган туғма касалликлар: калла бош ва орқа мия (бош мия ва орқа мия чурралари, бош мия истисқоси), бўйин (қийшиқ бўйин, қўшимча қовурға, бўйиннинг ўрта ва ён кисталари ва оқма яралар), юрак қон-томир тизими ва ўпка (туғма юрак нуқсонлари, аорта коарктацияси, туғма кисталар ва бронхоэктазлар); овқат хазм қилиш аъзолар тизими  (қуён лаб, бўри танглай, пилороспазм, пилоростеноз, ўт йўлини кистаси ва оқма яраси, орқа чиқарув тешигини атрезияси); сийдик-таносил тизими (сийдик йўлини кистаси ва оқма яраси, тақасимон бўйрак, сийдик қопини эктопияси, гипоспадия, эписпадия, крипторхизм, фимоз, парафимоз); умуртқа поғонаси (сакролизация, люмбализация); оёқ қўллар (такомиллашмаган, туғма чиқишлар, синдактилия, полидактилия).  Туғма нуқсонларни даволаш қоидалари.
18-мавзу. Трансплантология, эндовизуал, робототехника ва гибрид операциялар асослари. 

Трансплантология тарихи ва умумий маълумотлари. Иборалар. Таснифи: трансплантат турига кўра, донорлар турига кўра ва аъзони имплантация қилинадиган жойига кўра. Донорлик ва мослик муаммолари. Донорларнинг асосий гуруҳлари.  Бош мия ўлим диагнозини қўйиш. Тўқима ва аъзоларни кўчириб ўтказиш қоидалари. Донорлик хизмати. Донорнинг ва реципиентнинг мос келиши. Иммуносупрессия ҳақида тушунча. Иммуносупрессия учун дорилар. Трансплантологиянинг алоҳида масалалари. Буйрак, юрак, ўпка, жигар, ошқозон ости бези, эндокрин хужайралар,  ичак, тўқималар ва хужайралар трансплантацияси. Трансплантологияда нанотехнологиялар.Эндовизуал технологияларининг таърифи ва таснифи. Уларни қўллаш учун кўрсатма ва қарши кўрсатмалар. Робототехника ва гибрид операциялар туғрисида тушунча, уларни келиб чиқиш тарихи ва истиқболлари. Хирургияни ривожланиш келадагидаги ўрни ва аҳамияти. 

ЭКСПЕРИМЕНТАЛ ХИРУРГИЯ
1-мавзу. Экспериментал хирургияни умумий коидалари.

Экспериментал ҳайвонларни операцияларга тайёрлаш. Экспериментал ҳайвонларда операциялар ўтказиш. Экспериментал ҳайвонларда наркоз ўтказиш. Хирургик асбоблар. Умумий хирургик услублар. 

2-мавзу. Экспериментал хирургияси хусусий кисми

Ошкозон-ичак тизимида хирургик операцияларни утказиш асосий коидалари. Сийдик айриш тизимида хирургик операцияларни утказиш асосий коидалари. Ўпканинг экспериментал хирургияси. Юракни экспериментал хирургияси. Қон-томирлар экспериментал хирургияси. 
УРОЛОГИЯ

1-мавзу. Лаборатория текшириш усуллари

Сийдикдан намуна олиш. Сийдик чўкмаси микроскопияси. Сийдикни Нечипоренко бўйича таҳлили. Сийдикнинг сифат ўзгариши. Сийдикни бактериологик текшируви. Антибиотикограмма. Стамей-Мейерс синамаси, бажариш усули. Простата бези суюқлиги текшириш усули. Спермограмма, шахватнинг ўзгариши. Сийдик чиқариш каналидан ажралмани текшириш. Буйракнинг функционал синамалари. 
2-мавзу. Рентген-радиологик текшириш усуллари
Обзор урография, бажариш усули, изоҳлаш. Экскретор урография, бажариш усули, изоҳлаш. Инфузияли урография, бажариш усули, изоҳлаш. Ретроград уретеропиелография, бажариш усули, изоҳлаш. Антеград пиелоуретерография, бажариш усули, изоҳлаш. Цистография, бажариш усули, изоҳлаш. Уретрография, бажариш усули, изоҳлаш. Аортанефровазография, бажариш усули, изоҳлаш. 
3-мавзу. Ультратовуш текшириш усуллари
Ультратовуш сканерлаш (УТС). Ультратовуш сканерининг ишлаш принципи. Буйраклар, қовуқ, простата безини УТС. Беморни текширувга тайёрлаш асослари, бажариш усуллари, изоҳлаш.
IV.  Амалий машғулотлар бўйича кўрсатма ва тавсиялар
ХИРУРГИЯ (клиник ва экпериментал)
Фан бўйича машғулотлар 50% назарий (маъруза ва амалий машғулот) ва 50% амалий қисм (ўқув клиник амалиёт)дан иборат бўлган ҳолда ўтказилади. Амалий машғулотнинг назарий ва амалий қисми ўзаро боғлиқ ҳолда ўтказилади. 

Амалий машғулотлар учун қуйидаги мавзулар тавсия этилади:
1.  Хирургик бўлимининг тузилмаси. Тиббиётда этика ва деонтология асослари.

2.  Хирургик беморларни  парвариш қилиш асослари.  

3.   Асептика тўғрисида тушунча. 
4.  Контакт инфекциясини олдини олиш усуллари. 
5.  Шифокорнинг хирургик операцияга тайёрланиш қоидалари ва босқичлари. 

6. Механик ва физик антисептика усуллари.

7.  Кимёвий, биологик ва аралаш антисептика усуллари.   
8. Десмургия асослари. 

9. Қон кетиши ва қон йўқотиш. 

10.  Қон кетишни вақтинча ва батамом тўхтатиш усуллари. 

11.  Қон ва қон ўрнини босадиган суюқликлар қўйиш. 
12. Хирургик беморларни текшириш асосий қоидалари.   
13. Операциядан олдинги давр. 
14. Хирургик операцияларни ўтказиш қоидалари. 
15.  Операциядан сўнги даврда беморларни даволаш ва кузатиш. 
16. Юмшоқ тўқималарни ёпиқ шикасти. 
17. Юмшоқ тўқималар очиқ шикасти (жароҳатлар тўғрисида таълим).  
18. Суяклар синиши ва бўғимлар чиқиши.  

19.  Термик шикастланишлар. 

20.  Юмшоқ тўқималар хирургик инфекцияси. 
21. Суяк ва бўғимлар хирургик инфекцияси. 
22.  Кафт-бармоқлар хирургик инфекцияси. 

23.  Ўткир анаэроб хирургик инфекция. 
24. Кўкрак қафаси ва қорин бўшлиғи хирургик инфекцияси. 
25. Умумий хирургик инфекция. 
26. Ўткир ва сурункали специфик хирургик инфекция. 
27. Тўқималар ўлими. Қон айланишнинг ўткир бузилиши. 

28.  Юмшоқ тўқималар микроциркулятор қон айланишини бузилиши.

29.  Беморларни курация. Касаллик тарихини ёзиш. Беморларни мустақил курацияси.
30.  Хирургик беморларни даволаш босқичлари. 
31. Ҳайвонларни операцияларга тайёрлаш коидалари. 
32. Экспериментал ҳайвонларга наркоз бериш қоидалари. 

33. Хирургик асбоб ускуналар.

34. Ошқозон-ичак аъзолар тизимида турли операциялар ўтказиш.
35.  Ошқозон ва ичак хирургик касалликларини моделлаш усуллари.

36.  Жигар, ўт йўллари ва ўт қопи экспериментал хирургияси. 
37. Сийдик қопи, сийдик айриш ва буйрак аъзоларини экспериментал хирургияси.

38.  Ўпканинг экспериментал хирургияси. 

39.  Юракни экспериментал хирургияси. 
40.  Қон-томирлар экспериментал хирургияси. 
41. Лапароскопик хирургия асослари. 
42. Ўт йўлларида лапароскопик операциялар ўтказиш. 
43.  Қорин ўткир хирургик касалликларида лапароскопик операциялар ўтказиш. 

УРОЛОГИЯ 

Фан бўйича машғулотлар 50% назарий (маъруза ва амалий машғулот) ва 50% амалий қисм (ўқув клиник амалиёт)дан иборат бўлган ҳолда ўтказилади. Амалий машғулотнинг назарий ва амалий қисми ўзаро боғлиқ ҳолда ўтказилади.
Амалий машғулотлар учун қуйидаги мавзулар тавсия этилади:

1. Буйраклар ва сийдик йўллари функционал анатомияси ва физиологияси. 

2. Урологик касалликлар симптомлари.

3. Лаборатория текшириш усуллари. 

4. Рентген-радиологик текшириш усуллари.
5. Ультратовуш текшириш усуллари.
6. Уродинамик текширишлар.

Амалий машғулотлар мультимедиа қурилмалари билан жиҳозланган  аудиторияда бир академик гуруҳга бир ўқитувчи томонидан ўтказилади. 
Амалий машғулот давомида аниқ бир мавзуларни назарий жиҳатдан чуқур ўрганиш, услубий жиҳатдан долзарб бўлган мавзуларни чуқур тахлил қилиш, алоҳида муоммолар бўйича илмий жиҳатдан ишлаб чиқиш мақсадида  савол-жавоб, суҳбат, доклад ва рефератларни муҳокама қилиш, ёзма назорат ишларини олиш, вазиятли масалаларни муҳокама қилиш ва тест саволларига жавоб бериш орқали эгалланилади. Шу билан бирга машғулот давомида интерфаол усуллардан ва компьютер, инновацион технологиялардан фойдаланган ҳолда назарий билимларни мустаҳкамлаш лозим. 
 Амалий машғулотларни ўтказишда қуйидаги дидактик тамойилларга амал қилинади:

·  Амалий машғулотларни мақсадини аниқ белгилаб олиш;

·  Ўқитувчининг инновацион педагогик фаолияти бўйича билимларни чуқурлаштириш имкониятларига талабаларда қизиқиш уйғотиш;

·  Талабада натижани мустақил равишда қўлга киритиш имкониятини таъминлаш;

·  Талабани назарий-методик жиҳатдан тайёрлаш.

Хирургия.Урология фани бўйича клиник амалиётни ўтиш даврида талабалар хирургия бўйича амалий кўникмаларни ўзлаштиришлари кўзда тутилган.

Амалий кўникмалар рўйҳати:

1.  Қўлларни оқар сув остида ювиш техникаси

2.  Стерил халатни кийиш босқичлари

3.  Стерил қўлқопларни кийиш босқичлари

4.  Румолли боғламлар қўйиш техникаси босқичлари

5.  “Чепец”  боғлами: кўрсатмалар ва қўйиш кетма кетлиги.

6.  Гиппократ қалпоқчасини қўйиш техникаси

7.  Югансимон боғламни қўйиш техникаси

8.  Бармоқ билан қон томирларни босиб қон тўхтатиш соҳалари 

9.  Эсмарх жгутини қўйиш техникаси 

10.  Юмшоқ тўқималар ёпиқ шикастланганда биринчи ёрдам босқичлари

Хирургия.Урология фани бўйича клиник амалиётни ўтиш даврида талабалар урология бўйича амалий кўникмаларни ўзлаштиришлари кўзда тутилган.

Амалий кўникмалар рўйҳати:

1.  Умумий клиник таҳлиллар натижаларни изоҳлаш;
2.  Сийдик ажратиш тизими аъзоларининг рентгенологик текшириш натижаларини изоҳлаш;

3.  УТТ натижаларини изоҳлаш;
4.  Уродинамик текширишлар натижаларини изоҳлаш.
Ўқув клиник амалиётни ташкил этиш бўйича кўрсатма ва тавсиялар
Талабаларнинг “Хирургия.Урология” фани бўйича клиник амалиёти таълим жараёнининг 50%ини ташкил қилади ва амалий машғулотлар хирургия, урология бўлимларида, қабул бўлимида хирург ёки уролог хонасида ва клиника лабораторияларида ўтказилади.

Амалий машғулотда амалий кўникмаларга ўргатиш жараёни батафсил режалаштирилади ва бир неча босқични ўз ичига олади:

1. Биринчи босқич – машғулотнинг мақсади ва вазифаларидан келиб чиқган ҳолда ўрганилаётган амалий кўникмани ўрганиш  мотивацион асоси аниқланади, унинг назарий жиҳатлари муҳокама қилинади. Амалий кўникмаларни  амалга ошириш учун керакли асбоб анжомлар ишлаш механизми, ишлатиш қоидалари билан талабар таништирилади.

Биринчи босқични амалга ошириш учун кафедрада барча асбоб анжомлар мавжуд ва ишчи ҳолатда бўлиши лозим.

2. Иккинчи босқич – амалий кўникмани намойиш қилиб бериш ва кўп марта машқ қилиш. Бу босқични амалга ошириш учун амалий кўникмаларни кадамма кадам алгоритми педагог томонидан ва видеофильмлар орқали намоиш этилади, алгоритм асосида босқичма босқич тўғри бажаришга алоҳида эътибор қаратилади.  Талаба амалий кўникмани мустақил, бироқ педагог назорати остида муляжлар, тренажёрлар, фантомлар ва манекенларда, талабалар ўзаро бир-бирида кўп марта машқ қилиб ўрганадилар. Бошида барча босқичларини алоҳида, умумлаштирган ҳолда  тўлиқ ва тўғри бажара олгандан сўнг беморда қўллашга руҳсат берилади (имитацион тренинг). 

Иккинчи босқични амалга ошириш учун кафедра томонидан ишлаб чиқилган амалий кўникмалар қадамма қадам алгоритми ва видеофильми, ўқув-услубий қўлланмаси, бажариш  схемаси ёки техникаси ва ҳ.к., баҳолаш мезонлари ишлаб чиқилган бўлиши лозим. Муляжляр, тренажёрлар, фантомлар ва манекенлар, имитаторлар, асбоб анжомлар бўлиши лозим ва керакли шарт шароитлар (максимал даражада иш шароитига яқин моделлаштирилган) яратилиши лозим. Бу босқичда педагог назорат қилади ва керак бўлганда талабалар ишидаги хатоликларни тўғирлайди. Бу жараёнда талаба ҳаракатлари видеотасвирга олиниб ўзига намоиш этилиши, критик муҳокама қилиниши  мумкин. Талаба, унинг хатоси нимада эканлигини, ўқитувчига ва бошқа талабаларга тушунтириб беради ва сўнгра муолажани такрорлайди. Интерфаоллик шунда намоён бўладики, бунда бошқа талабалар эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда иштирок этадилар. Амалий кўникма афтоматизм даражасигача етказилиши мақсадга мувофиқ.

3. Учинчи босқич - ўрганилган билим ва амалий кўникмани беморда қўллаш. Бу босқичда  талаба ўзлаштирилган билим ва амалий кўникмани турли хил клиник ҳолатларда (шу жумладан шошилинч ҳолатларда) қўллашга, олинган натижаларни таҳлил қилишга ва шу маълумотлар асосида ҳаракат тактикасини белгилашга педагог назоратида ўргатилади.

Учинчи босқични амалга ошириш учун кафедра томонидан ишлаб чиқилган ўқув, услубий қўлланмалар, фотосуратлар, вазиятли масалар ва тестлар тўплами, кейслар, клиник протоколлар, диагностика ва даволаш стандартлари, ўргатувчи  касаллик тариҳлари ва амбулатор карталар ва х.қ. ишлатилиши лозим. Интерфаоллик шунда намоён бўладики, бунда бошқа талабалар нафақат эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда балки командада ишлашда иштирок этадилар. 
4. Тўртинчи босқич – ҳулоса. Бу босқичда  педагог талаба томонидан олинган билим ва эгаллаган кўникмани беморларда, турли хил вазиятларда, фаолият жараёнида тўғри ва тўлиқ қўлла олишига ишонч ҳосил қилиши керак ва шунда амалий кўникма ўзлаштирилди деб ҳисобланади.

Тўртинчи босқични амалга ошириш учун талаба бемор билан мустакил ишлаши педагог томонидан назорат қилинади, тиббий ҳужжатларни, касаллик тарихини ёзиб ҳимоя қилганда баҳоланади.
Машғулот сўнггида ўқитувчи ҳар бир талабанинг амалий кўникмани ўзлаштирганлигини тасдиқлайди. Талаба амалий кўникмани ўзлаштира олмаган вазиятларда, машғулотдан ташқари вақтда мустақил ўзлаштириш тавсия этилади ва педагогга қайта топширади. Талаба барча амалий кўникмаларни ўзлаштирган ҳолда фанни ўзлаштирган ҳисобланади. 

Лаборатория ишларини ташкил этиш бўйича кўрсатмалар
Фан бўйича лаборатория ишлари намунавий ўқув режада кўзда тутилмаган.
V.  Мустақил таълим ва мустақил ишлар 
Хирургия:
Мустақил таълим учун тавсия этиладиган мавзулар:
1.   Замонавий хирургик асбоблар

2.   Замонавий тикув материаллари

3.   Замонавий физик антисептика усуллари

4.   Маҳаллий гемостаз учун замонавий дори-воситалар

5.   Гибрид операциялар 

6.   Суяк синишларда замонавий даволаш усуллари
7.   Куйиш касаллиги
8.   Қандли диабетли беморларда юмшоқ тўқималар хирургик инфекциясини даволаш усуллари

9.   Сепсиснинг замонавий таснифи

10.  Артериал қон томирларни сурункали облитерациясида замонавий даволаш усуллари

11.  Ичак оқма яраларни бартараф қилиш усуллари

12.  Ошқозон раки касаллиги

13.  Хирургияда кичик инвазив аралашувлар

Урология:

Мустақил таълим учун тавсия этиладиган мавзулар:
1.  Компьютерли томография.

2.  Ядро-магнитли резонанс текшируви.

3.  Радиоизотоп текшириш усуллари.
4.  Сийдик тошларининг минерал таркибини текшириш.

5.  Контаминация тушунчаси, унинг профилактикаси.

6.  Госпитал инфекция, унинг профилактикаси.

Фан бўйича мустақил иш аудитория  ва аудиториядан ташқари ўтказилади.
Талаба мустақил ишини ташкил этишда қуйидаги шакллардан фойдаланилади:
· Аудитория машғулотларидан ташқари тренажер, муляж ва симуляцион залларида/марказларида тасдиқланган амалий кўникмаларни педагог назоратида сон ва сифат жиҳатдан бажариш ва амалий кўникмаларни ўзлаштириш дафтарларида акс эттириш
· Тиббиёт ОТМ клиникалари ва клиник ўқув базаларида аудиториядан ташқари ташкиллаштирилган клиник навбатчиликда тасдиқланган амалий кўникмаларни навбатчи шифокор-педагог назоратида сон ва сифат жиҳатдан бажариш ва навбатчилик дафтарларида акс эттириш;

· Беморлар курациясида даволовчи ёки навбатчи шифокор билан назорат қилишда иштирок этиш; 

· Аҳоли орасида санитар оқартув ишларни суҳбат ва маърузаларни ўтказиш; 

· Айрим назарий мавзуларни ўқув адабиётлари ёрдамида мустақил ўзлаштириш;

· Берилган мавзу бўйича ахборот (реферат) тайёрлаш;

· Фаннинг бўлимлари ёки мавзулари устида маҳсус ёки илмий адабиётлар (монографиялар, мақолалар) бўйича ишлаш ва маърузалар қилиш;

· Вазиятли ва клиник муаммолларга йўналтирилган вазиятли масалалар ечиш; 

· Кейс (реал клиник вазиятлар ва клиник вазиятли масалалар асосида сase-study) ечиш;

· график органайзерларни ишлаб чиқиш ва тўлдириш; 

· кроссвордлар тузиш ва ечиш;

· презентация ва видеороликлар тайёрлаш  ҳамда мустақил иш жараёнида кенг қўллаш ва ҳ.к.
  Фан бўйича курс иши (лойихаси)
Фан бўйича курс иши ўқув режасида кўзда тутилмаган.

VI. Асосий ва қўшимча ўқув адабиётлар ҳамда ахборот манбаалари

Хирургия

Асосий адабиётлар

1. Арипов У.А., Каримов Ш.И. Умумий хирургия. Дарслик. – Тошкент. Абу Али Ибн Сино. 2013 й.

2. Охунов А.О. Умумий хирургия. Дарслик.–Тошкент. NISIM нашриёти. 2019 й.

Қўшимча адабиётлар

1. Бабаджанов Б.Д., Охунов А.О.  Антисептика. Сценарии для проведения практических занятий с использованием современных педагогических технологий составленные на основе единой методической систем. Методическая рекомендация. – Ташкент.  "Focus Print". 2012 г. 
2.  Бабаджанов Б.Д., Охунов А.О., Шарипов Ю.Ю. /Неспецифическая хирургическая инфекция.  Электронное учебное пособие на узбекском, русском и английском языках. – Ташкент.  "Focus Print". 2013 г.

3. F. Charles Brunicardi. Schwartz’s principles of surgery.10th edition. E-Book. - USA. McGraw Hill Professional. 2015 y. 
4. S.Das. A manual clinical surgery.Special investigations and differential diagnosis.11th edition. eBook. – Kolkata. McGraw-Hill Education. 2014 y. 

5.Norman Williams. Bailey Loves. Short practice of surgery. 26th edition. Medical  textbook. - London. CRC Press. 2012 y. 

Интернет сайтлар:

1. www.tma.uz 
2. www.zyonet.uz
3. www.mediasphera.ru
4. www.medmore.ru
5. www.medilexicom.com
6. www.encicloperdia.com.

Урология
Асосий адабиётлар

1. Акилов Ф.А., Бегалиев У.Э., Мухтаров Ш.Т., Мирхамидов Ж.Х. “Урология”. Дарслик. – Тошкент. 2011й.
Қўшимча адабиётлар:
1. Шевцов И. П. Неотложная урологическая помощь в практике военного врача. Учебник. - Москва. Воениздат. 2018г. 
2. Пушкарь Д.Ю. Урология. Учебник. 2-е издание. - Москва. ГЭОТАР-Медиа, 2017г.
3. Аляев Ю.Г., Глыбочко П.В., Пушкарь Д.Ю. Урология. Российские клинические рекомендации. - Москва. ГЭОТАР-Медиа, 2015г.
4. Смирнов А.В., Добронравов В.А., Румянцев А.Ш., Каюков И.Г. Острое повреждение почек. Учебное пособие. - Москва. ООО «Издательство «Медицинское информационное агентство». 2015г.

5. Глыбочко П.В., Аляев Ю.Г. Урология. Учебник. 3-е издание. - Москва. ГЭОТАР-Медиа. 2014г.
6. Громов А.И. Ультразвуковое исследование предстательной железы. Учебник. - Москва. ШИКО. 2014г.
7. Воскресенский Г.Д. Урология. Учебник. - Москва. Государственное издательство. 2013г. 
8. Танаго Э., Маканинч Д. Урология по Дональду Смиту. Перевод с англ. - Москва. «Практика», 2005г.
9. Лопаткин Н.А. М. Урология. Учебник для студентов медицинских институтов. - Москва. Медицина. 2004г.
Интернет сайтлар:
1. www.tma.uz.
2.  www.medscape.com
3. www.uro.ru
4. www.uroweb.ru
5. www.uroweb.org[image: image3.png]

